
Skandaproktam Manmathadahakathanam

ಸ್ಕಂದಪ್ರೋಕ್ತಂ ಮನ್ಮಥದಾಹಕಥನಂ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಸ್ಕಂದ ಉವಾಚ .

ಸತೀಕಾಂತಚಿತ್ತಂ ಪ್ರಲೋಬ್ಧುಂ ವಸಂತೋ
ಮುದಾ ತತ್ರ ಚಕ್ರೇ ವನಂ ತತ್ಸುಕಾಂತಂ .

ಗಿರೌ ಮಂದರೇ ಮಂದಿರಾಭೇ ಶಿವಸ್ಯ
ಕುಂದಾರವಿಂದಾದಿಸುಭೈಃ ಪ್ರಕಾಮಂ ..೩೫..

ಪ್ರಭಾಕರಕರಸ್ಫುರತ್ಕಮಲಕೋಶಲೀನಾಲಯಃ
ಪರಾಗರಸರಂಜಿತಾಃ ಪರಿಪತಂತಿ ಪುಷ್ಪದ್ರುಮಾನ್ .

ಪಲಾಶಕುಸುಮಾವಲೀಮಿವ ಶುಕಾಸ್ಯಭಾಗೇ ತದಾ
ಶುಕಾ ಅಪಿ ಮುಖಾಗತಾನ್ ವಿಗಲಯಂತಿ ಜಂಬೂಮಿವ ..೩೬..

ಪುರಂಟಕುಟಜಾವಲೀ ವಿಧೃತಪುಷ್ಪಸತ್ಕೋರಕೈಃ
ಶಮೀಕುಸುಮಪಾಟಲೀಪಟಲಗಂಧಬಂಧಾನಿಲೈಃ .
ಸುಬಿಲ್ವಕುಸುಮೋತ್ಕರಪ್ರಭವಗಂಧಸನ್ಮೇದುರೋ
ವಿಭಾತಿ ಕಿಲ ಮಂದರಃ ಕುಸುಮಶಾಖಿಸಚ್ಛೇಖರಃ ..೩೭..

ಸುಮಂದರಸರೋವರಪ್ರಥಿತತೀರಮಂದಾರಜೈಃ
ವಿಕಾಸಿತಸುಮೋದ್ಗತೈರ್ವಿಮಲವಾತಗಂಧಾಯಿತೈಃ .
ಸುಪರ್ಣಸುಮಗುಚ್ಛಕೈರ್ವರಸುಕರ್ಣಿಕಾರೋದ್ಭವೈಃ
ಕನತ್ಕನಕಪುಷ್ಪವಚ್ಛಿಖರಮತ್ರ ಭಾಭಾತಿ ವೈ ..೩೮..

ಕ್ರೌಂಚಾಕ್ರಾಂತಬಕೋರುಪಕ್ಷಚಲನೈರ್ಲೀನಾಶ್ಚಮೀನಾಶ್ಚ ತೇ
ಸಾರಸ್ಯಾಃ ಸರಸೀರುಹೇಷು ಮಧುಪಾಃ ಶ್ರಾಮ್ಯಂತಿ ಭ್ರಾಮ್ಯಂತ್ಯಪಿ .

ಏವಂ ತತ್ಸುಮಗಂಧ ಗಂಧಿತವನಂ ದೃಷ್ಟ್ವಾ ಪ್ರಹೃಷ್ಟೋ ಹರಃ ..೩೯..

ರತಿಪತಿರತಿಲಾಘವೇನ ಶಂಭುಂ
ಹೃದಯೇ ಸಂವಿಭೇದೇಽಥ ಪುಷ್ಪಬಾಣೈಃ .
ಕುಸುಮೇಷಂ ಕುಸುಮಾವಲೀಢದೇಹಂ
ಯಮಘೋರಾಂಧಕಶಾಸನೋ ದದರ್ಶ ..೪೦..

ಅನಲಾಕ್ಷಿಕೋಣಲಕ್ಷ್ಯಮೀಶೋ

ಗರಕಂಠೋ ವ್ಯದಧಾದನಂಗಸಂಜ್ಞಮೇನಂ .

ಭಸ್ಮೀಭೂತಮನಂಗ ಸುಂದರತನುಂ ದೃಷ್ಟ್ವೈವ ತತ್ಪೃಷ್ಠಗಾವ
ಸಾಸ್ರಾಕ್ಷೀ ರತಿರೀಶಮಸ್ತುವದಸೌ ಶೋಕಾಕುಲೋತ್ಕಂಠಿತಾ ..೪೧..

ರತಿರುವಾಚ .

ಹೇ ವಾಸುದೇವನಯನಾರ್ಚಿತ ಕಾಮದೇವ
ಭಸ್ಮಾಂಗರಾಗ ವರಭೂಷಿತ ವಾಮದೇವ .

ಶ್ರೀವಾಮದೇವ್ಯಮರತೋಷಿತ ಭೂಮಿದೇವ
ಪೂಜ್ಯ ಪ್ರಸೀದ ಪರಮೇಶ್ವರ ದೇವ ದೇವ ..೪೨..

ಮಹಾದೇವ ದೇವಾಧಿದೇವ ಪ್ರಸೀದ
ಪ್ರಸೀದ ಪ್ರಸೀದ ಪ್ರಭೋ ಕಾಲಕಾಲ .

ಪತ್ಯಾ ವಿಹೀನಾಂ ಕೃಪಾಪಾರಸಿಂಧೋ
ಪತ್ಯಾ ಸನಾಥಾಂ ಕುರುಷ್ವೇಶ ಮಾಂ ತ್ವಂ ..೪೩..

ವಿಭೌ ಮಾರಸರ್ವಸ್ವಮಪ್ಯಂತರಂಗಂ
ಸದಾಖರ್ವಗರ್ವಾಧಿರೂಢಂ ಪ್ರಮೂಢಂ .

ಮೃಡಾನೀಪತೇ ಗೂಢಪಾದ್ಭೂಷಯೋಷಾ-
ವಿಶೇಷಾಂಗ ಕಾಮಾಂಗನಾಶ ಪ್ರಸೀದ ..೪೪..

ಸೂತ ಉವಾಚ .

ಸತ್ಯಾಃ ಸ್ತುತ್ಯಾ ಚ ತುಷ್ಟೋ ಗಿರಿವರಶಿಖರೇ ಸತ್ಯವಾಚಾ ವಿಹೃತ್ಯ
ಪಾತಿವ್ರತ್ಯಾನುಭೂತ್ಯಾ ಸ ಕಿಲ ಪುರಹರಸ್ತಾಮನಂಗೇನಯೋಜ್ಯಾಂ .

ಕಾಲೇ ದೇವ್ಯಾಃ ಕಟಾಕ್ಷೈಸ್ತವ ಪತಿರಮರೋ ಜಾಯತೇ ಇತ್ಯಶಾತ್ತಾಂ
ಶಾಂತಾಂ ಕಾಂತಪ್ರದಾನಾದ್ಗಿರಿಶವರಕೃಪಾಪಾತ್ರಭೂತಾಂ ರತಿಂ ತಾಂ ..೪೫..

ದೇವಾಸ್ತೇ ಪ್ರಯಯುಃ ಸಭೀತಿಹೃದಯಾಸ್ತೇ ಕಾಂದಿಶೀಕಾಃ ಪ್ರಭೋಃ
ಕ್ರೋಧಾಂಧೀಕೃತಲೋಚನಸ್ಯ ಪುರತಃ ಸ್ಥಾತುಂ ನ ಶೇಕುಸ್ತದಾ .

ಇಂದ್ರಾಗ್ನೀ ಯಮನಿರೃತೀ ಚ ವರುಣಃ ಸೋಮಾರ್ಯಮಾದ್ಯಾಃ ಯಯುಃ
ಪ್ರಖ್ಯಾತುಂ ವರಮನ್ಮಥಾಂಗದಹನಂ ದೇವೇನ ತದ್ಬ್ರಹ್ಮಣೇ ..೪೬..

..ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಂ ಮನ್ಮಥದಾಹಕಥನಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .ಅಧ್ಯಾಯಃ ೧೧ ಮನ್ಮಥದಾಹಃ
.೩೫-೪೬ ..

- .. shrIshivarahasyam . IshAkhyaH dvAdashamAMshaH . adhyAyaH 11 manmathadAhaH

. 35-46 ..

Notes:

ಸ್ಕಂದಪ್ರೋಕ್ತಂ ಮನ್ಮಥದಾಹಕಥನಂ

Skanda ಸ್ಕಂದ narrates about the incidence about Manmathadāhaಮನ್ಮಥದಾಹ via the

Fire from the Third Eye of Śivaಶಿವ as there is an attemptmade byKāmadevaಕಾಮದೇವ
to disturb His Deep State of Dhyānaಧ್ಯಾನ.

Ratiರತಿ tries to appease Śivaಶಿವ and requests Him to bring her husband back to life, and

He kindly grants her the wish.

